
Fampidirana

Hatramin’ny taona 90 namoahana ny lalana mifehy ny Fikambanana
tsy miankina amin’ny Fanjakana na ONG no nampiroborobo eto
Madagasikara nyfandraisanaandraikitry ny flarahamonim-pirenenaeo
amin’ny sehatra samihafa ary koa ny fitomboan'ny isan'ireo mpandray
anjara izay miasa mba hanandratra sy hiaro ny zon'olombelona.

Zary mpiara-miasa tena manan-danja eo amin’ny fampandrosoana ny
firenena noho izany ny flarahamonim-pirenena.

Vao mainka miharihary izany lanjany izany amin’izao vanim-potoana
andalovan’ny firenena ao anaty krizy pélitika izao ka nangatahan’ny
olompirenena ny fandraisan’ny fiarahamonim-pirenena anjara
amin'ny fiarahana mikaroka vahaolana hiverenan'ny filaminana eto
Madagasikara.

Eo ankilan'ny fiderana ataon'ny olona ireo fikambanana ao amin'ny
fiarahamonim-pirenena, dia misy koa anefa ny fanakianana noho
ny tsy fandraisana andraikitra manoloana ny trangan-javatra tokony
hanehoan’ny fiarahamonim-pirenena ny heviny mba hanairana ireo
mpitondra nifandimby teto amin'ny firenena. Eo ihany koa ny fisian'ny
fitongilanana sy fiandanian’ny fikambanana sasany amin’ny mpitondra
politika. Tsy vitsy amin‘izy ireny koa no tsy ampy fahalalana na momba
ny asany na momba ny zo sy adidy aman’andraikiny.

Mba hanatsarana ny fahafaha-manaon’ireo  fikambanan'ny
fiarahamonim-pirenena ary diailaina ny fampitana amin'’ity toro-lalana
ity ny vaovao mora raisina sy tena ilainy amin'ny fampandehanana
tsara ny asany, ny fomba tsara hanatanterahana ireny asa ireny ary ny
fomba hoenti-mandray andraikitra manoloana ny Fanjakana mba hisy
fiantraikany marina sy mahasoa eo amin'ny mponina arovany ny asa
vitany.

Farany, soritana manokana fa ity toro-lalana ity dia natao koa ho an’ny
olon-drehetra izay miezaka hanandratra sy hiaro ny zon'olombelona
mba hisian'ny fiarahamonina anjakan'ny fahalalahana, ny
fahamarinana, ny filaminana, ny fihavanana ary ny demaokrasia marina



I. NY FIARAHAMONIM-PIRENENA
A. INONA NO ATAO HOE FIARAHAMONIM-PIRENENA?

Famaritana vitsivitsy no indro atolotra momba ny atao hoe fiarahamonim-
pirenena:

Hoy ny Wikipédia: “Ny fiarahamonim-pirenena dia ny sehatry ny fiainana ara-
piarahamonina voalamina, miasa an-tsitrapo, mahavita tena sy mizaka tena
malalaka fa tsy miankina amin'ny Fanjakana. lo no vondrona ara-piarahamonina
mifanohitra amin'ny saranga politika”.

Hoy ny UNESCO :“ Ny atao hoe fiarahamonim-pirenena dia ny fifandaminan’ny
mpiaramonina ivelan'ny sehatry ny fanjakana sy ny sehatra ara-barotra, izany
hoe ny fitambarana fikambanana na vondron’olona natsangana tamin’ny fomba
hentitra na tsia ary tsy mikambana amin’ny fitondram-panjakana na ny sehatry
ny varotra”.

Hoy ny Livre blanc de la gouvernance de I'Union européenne : « Ny
fiarahamonim-pirenena dia mampiray, indrindra indrindra, ny fikambana
sendikaly sy fikambanan’ny tompon'orinasa (ireo «mpiombona antoka
ara-tsosialy»), ny fikambanana tsy miankina amin’ny fanjakana (ONG), ny
fikambanan’ny mpiasa, ny flkambanana mpanao asa soa, ny fikambanana
ifotony, ny fikambanana mampandray anjara ny olompirenena amin’ny fiainana
eo an-toerana na eo amin’ny kaominina onenany, miaraka amin’ny fandraisana
anjara manokana raisin’ny flangonana sy ny flkambanam-pivavahana» .

Araka ny famaritana iombonana nomen’ny Siansan’ny politika
(J.L.Quermonne) : « io dia ny fitambaran’'ny fifandraisan'ny olona samy olona,
ny rafitra momba ny fianakaviana, fiarahamonina, toe-karena, kolontsaina,
fivavahana izay mivelatra ao amin'ny fiarahamonina iray ary ivelan'ny lasitra sy
ny fifehezan’ny fanjakana.

ArakanyFirenena Mikambana nanyBanky Iraisam-pirenena:«Nytondroina
mazana hoe fiarahamonim-pirenena dia ireo fikambanana tsy miankina amin’ny
fanjakana ary tsy mitady vola izay manentana ny fiainam-bahoaka ary miaro ny
tombontsoa sy ny soatoavin’ireo mpikambana ao aminy na ny an’'ny hafa, izay
mifototra amin’ny etika, ny kolontsaina, ny politika, ny siansa, ny fivavahana, ny
fanaovan-tsoa : vondron'olona, fikambanana tsy miankina amin'ny fanjakana
(ONG), sendika, fikambanan’ny mponina tompontany, flkambanana mpanao asa
soa, vondrom-pivavahana, filkambanan'ny mpiasa sy tsangan’asa manokana».

Raha fintinina, ny teny hoe fiarahamonim-pianarana dia manondro
ireo fikambanana isan-karazany ao anaty fiarahamonina ary ivelan’ny



Fanjakana sy ny fahefana mijoro ary ny fikambanana pélitika.

B. NY FIARAHAMONIM-PIRENENA IRAISAM-PIRENENA

Niara-nipoitra tamin’ny fanatontoloana sy ny adihevitra momba ny fitantanana
iombonana an’izao tontolo izao ny resaka fiarahamonim-pirenena iraisam-
pirenena. Ny hoe fiarahamonim-pirenena dia fampiasa be dia be eo amin’ny
sahan'ny fifanampiana iraisam-pirenena sy ny fampandrosoana maharitra rehefa
te hanoritsoritra momba ny endrika tsindry lentam-pahefana, ohatra.

Rehefa miteny hoe « fiarahamonim-pirenena iraisam-pirenena» dia tafiditra
ireo mpikatroka marobe tsy miankina amin’ny fanjakana izay mirotsaka miasa
eo anivon’ny firenena maro ka nahatonga ny zon'olombelona, ny fiarovana ny
tontolo iainana na ny rafitry ny fikambanana iraisam-pirenena ho voasoratra ao
anatin'ny fandaharam-potoanan’ny politika iraisam-pirenena

Ohatra Fiarahamonim-pirenena iraisam-pirenena : FTMF sy Fikambanan'ny
Fiarahamonim-pirenena iraisam-pirenena :

e Care, Compas, ETC Group,

* HEADS - Hari Environment and Development Society,

* League for Pastoral Peoples,

* Practical Action (ITDG),

e Roman FORUM,

¢ Via CAMPESINA (International leasant movement)),

*  WWF - World Wildlife Fund,

*  AMARC-Association mondiale des Radiodiffuseurs Communautaires,
*  APC-Association for Progressive Communication,

* The Benton Foundation,

*  Bytes forall,

e Choike,

* CRIS - Communication Rights in the Information Society,

* Free Software Foundation et Free Software Foundation Europe,

* Fondation Heinrich Boell,

*  Oneworld,

* Plateforme des réseaux citoyens,

*  WACC - Association mondiale pour la communication chrétienne.



Manoloana ny fahasahiranan-tsaina nateraky ny fanatontoloana ny toe-karena,
ny flarahamonim-pirenena iraisam-pirenena dia miseho ho toy ny hery mpanda
na mpanohitra kanefa koa mijoro ho hery mpanolo-kevitra. Izy dia mipetraka
ho hery manda ny tsy fahafaha-mibaiko ny toe-karena voizin'ny fanatontoloana
ary mampifanohitra izany amin'ny fomba fijery ny toe-karena iraisam-pirenena
mifototra amin’ny maha-olona, izay fomba fijery avy amin'ny olombelona hery
vaovao ary natao ho an’ny olombelona.

Noho izany dia nofaritana ho toy ny lafiny sivily amin’ny fanatontoloana ny
fiarahamonina iraisam-pirenena.

Ny karazana fiarahamonim-pirenana iraisampirenana:

* Fiarahamonim-pirenena tsara sitrapo: ny fiarahamonim-pirenen'ny ONG
izay miasa ho fanandratana ny Zon'olombelona sy ny Fanjakana tandalana.

*  Fiarahamonim-pirenen’ny mpivarotra sy ny orinasa misandrahaka amina
firenena maro izay tohana sy fon'ny toekarena maneran-tany.

* Fiarahamonina tsy manaja ny maha-olom-pirenena, izany hoe irony
vondron-jiolahy, fikambanana samy hafa, tambazotra izay manararaotra
ny fanatontoloana mba hivelomana ao amin'ny tsy fanarahan-dalana :
fivarotana fitaovam-piadiana sy fivarotana olona antsokosoko, fivarotana
zava-mahadomelina sy fampihorohoroana.

*  Fiarahamonim-pirenen’ny manampahaizana : fivondronan'ireo mpahay
siansa indrindra ao amin’ny sehatry ny bioetika izay manomana ny
rahampitson’ny zanak'olombelona.

Ny fanirian’ny Firenena Mikambana anefa dia ny hahatonga ny fiarahamonim-
pirenena iraisam-pirenena hanjary hery hampiditra ny Zo ao anatin’ny toe-
karena iraisam-pirenena mba hahatonga azy io hisokatra, hitodika amin’ny
Olombelona ary hiantoka ny tombontsoany fototra.



D. IREO FIKAMBANANA AO ANATIN'NY FIARAHAMONIM-PIRENENA?

o vk wnN =

7.
8.
9.

Ny fikambanana tsotra,

Ny fikambanana tsy miankina amin’ny fanjakana na ONG
Ny fikambanan’ny mpampiasa

Ny fikambanana sendikaly

Ny holafitra samihafa

Ny fikambanam-pivavahana, ny fiangonana sy ny vondrom-
piangonana

Ny fikambanan'ny mpanijifa
Ny fivondronan’ny tantsaha
Ny vondrom-piarahamonina

10. Ny Tsanganasa tsy miankina na Fondations privées

E. NY TOETRAN'NY FIARAHAMONIM-PIRENENA

1.

AL

Tsy miankina amin'ny Fanjakana

Tsy miankina amin’ny antoko pdlitika

Tsy miandany amin'ny Fanjakana na antoko pélitika
Tsy atao asa fivelomana na fitadiavam-bola

Miasa an-tsitrapo fa tsy terena

Mfototra amin’ny fikatsahana ny tombontsoa iombonan’ny mpiara-
monina

F. IREO SEHATRA AHITANA NY FIARAHAMONIM-PIRENENA

1.

2
3
4
5.
6.
7
8
9
1

Fanandratana sy fiarovana ny zon’ny olombelona

Fampanjakana ny fahamarinana ao anatin’ny fiarahamonina
Fampandrosoana ara-toe-karena, sosialy ary ara-kolontsaina
Fanampiana amin’ny maha-olona

Fiarovana ny tontolo iainana

Fanandratana ny soatoavina ara-piarahamonina sy ara-kolontsaina
Fampiroboroboana ny miralenta

Fanaraha-maso ny fifidianana sy ny fiainam-bahoaka
Fanelanelanana sy fandaminana ny fifandirana

0. Fanabeazana ny olom-pirenena...

G. IREO ANJARA ASA SAHANIN'NY FIARAHAMONIM-PIRENENA

Ireto avy no anjara asany:

1.

2.
3.
4

Mandinika ny fiainam-pirenena
Manara-maso ny fiasan'ny Fanjakana
Mizara vaovao amin’ny vahoaka

Manentana sy mampirisika ny olompirenena handray anjara amin’ny
fiainam-pirenena

Mamantatra sy maka ny hetaheta amam-pilan'ny vahoaka ary
mitondra izany eo anivon'ny fahefana mpanao lalana sy fahefana
mpanatanteraka

Mameno ny banga tsy vitan'ny Fanjakana eo amin’'ny fiahiana ny
fiainam-bahoaka sy ny fanatanterahana ny zon'olombelona

Mifampiraharaha amin’ny Fanjakana sy manolo-kevitra azy

8. Mamaky bantsilana sy manakiana ny zava-tsy mety ataon’ny Fanjakana

9. Manaitra ny Fanjakana amin’ny lafin-javatra tsy mety eo amin'ny
firenena

10. Mitaky ny fampiharana sy fanajana ny lalana

11. Manohitra ny fanapahan-kevi-panjakana mifanohitra amin'ny lalana
sy ny tombontsoan’ny vahoaka

12. Manelanelana ny Fanjakana sy ny vahoaka, ny olom-pirenena sy ny
Fanjakana

13. Manampy ny vahoaka amin'ny fitakiana ara-drariny ataony amin'ny
Fanjakana

14. Mitaky ny fampiharana ny zon’ny olombelona sy miaro izany

15. Manindrahindra ny soa iombonana sy ireo soatoavina ekena eran-
tany toy ny fampiroboroboana sy ny fiarovana ny zon'clombelona

16. Manatsara ny fiainan'ny vahoaka eo amin'nylafiny fanabeazana,
sOsialy, toekarena,...

IZAHAY MIKATSAKA NY
TOMBONTSOAM-BAHOAKA



II.LNYONGSYNY FIKAMBANANA MANANDRATRANY FANAJANA
SY NY FIAROVANA NY ZON'NY OLOMBELONA

A. NY TANJAKA SY NY FAHALEMEN'NY FIKAMBANANA TSOTRA SY NY

ONG

TANJANY

FAHALEMENY

FIKAMBANANA

- Akaikin'ny vahoaka

- Ady ho lohany

- Fahaleovantena hiasa
- Manana traikefa mivaingana
- Manana fahalalana teknika

- Resy lahatra sy manao izay
hahombiazana

TSOTRA - Rafitra azo amboarina - Miandany
- Fanapahan-kevitra haingana | - Lavitra ny fahefana manapaka
kokoa hevitra
- Tsy fiankinan-doha amin'ny - Tsy misy fitohizana ny asany
politika - Tsy fahampiam-bola
- Antony iasany sy fanekena -Tsy ampy ny fandrindrana asa
hanao izay hahatontosa ny asa. -Tsy ampy ny fahaiza-manao fa
manandrakandrana.
- Fahavitsian'ny mpikambana
- Tsy fahampian’ny fari-
pahaizana
ONG - Akaikin’ny vahoaka - Rafitra henjana be

- Ady ho filoha mpitarika

- Miandany amin’ny politika

- Lavitra ny fahefana manapa-
kevitra

Tsy fitohizan'ny asa

- Tsy fahampiam-bola

- Tsy fahampian’ny
fandrindran’ny asa.

- Tsy ampy fahaiza-manao fa
manandrakandrana

B. NY FEPETRA TOKONY HARAHINA MBA HAMPAHOMBY NY
FIKAMBANANA SY NY ONG

- Manana vina : manangana ny fikambanany na ny ONG -ny ho an'ny
tanjona mazava, hijery lavitra kanefa tena manaraka lalana voafaritra
tsara:

- Manana antony manosika : resy lahatra mikasika ny fahambonian’ny
asa ataony ary manana herin-tsaina hanao azy sy hamita izany hatramin’ny
farany

- Manana traikefa ; mahafehy tsara izay atao, tsy manandrakandrana.
- Manana paikady voalamina tsara mba hahomby.

- Tsy miasa irery : mifanaraka amin'ny mpikambana eo an-toerana na
manerana ny firenena.

- Mamorona na mandray anjara amin’ny fikambanana na ny
tambazotran'ny ONG.

- Manana fahakingana ara-diplomatika, manaraka ny hevitry ny hafa
kanefa tsy manadino ny vinan'ny tena.

- Manana fifandraisana amin’olona betsaka

- Mampiseho fitozoana amin’ny zavatra atao. Dingan’ny tetibola sy
ny fandraisana anjaran’ny fiarahamonina sivily

DINGANA | ANDRAIKITRA FOMBA ANDRAISAN'NY FIARAHAMONINA
SIVILY ANJARA
FAMOLAVOLANA | MPANATANTERAKA : - Fomba fidirana tsy raiki-drafitra
Ministera --> Ministeran'ny Fitantanam- | - Fampiasana ny tambanjotra sy olom-pantatra any anivon'ny
bola sy Tetibola tambajotran’ny ministera
=> Fitsinjarana ny vola am-pelatanana: | - Famoahana tati-pikarohana momba olona tian-kovatsiana vola
foibe, faritra, ifotony - Famoronana rafitra ahazoana miady hevitra momba ny tetibola
 fivoriana isan-taona alohanny hamolavolana ny tetibola
Dingana anisan'ny mihidy ka mety tsy [ andraisanny vondrona maro
ahitan’ny fiarahamonina sivily hirika => Famoahana tahirin-kevitra misy ny laharam-pahamehana
idirana omena ny governemanta.
- Fanatontosana fivoriana momba ny fahantrana any
ambanivohitra sy renivohitra
=> dokam-barotra an-gazety sy radio momba ny toerana, ora,
lohahevitra
Famoahan'ny fitondrana vaovao momba => laharam-pahamehan’ny vahoaka ao amin'ny tetibola
ny pélitika ara-toekarena sy drafitra - Antso an-telefonina amin'ny fandaharana radio ihainoana ny
ankapoben'ny tetibola volana vitsivitsy | Z2va-manahiran-tsaina ny vahoaka
alohanny hametrahana ny tetibola => laharam-pahamehana
raikitra eny anivon'ny Parlemanta. - Famolavolana tetibola fanova
- Fandraisana anjara amin'ny famolavolana tetibola any amin'ny
faritra na any ifotony : kaominina
- Fanararaotan’ny fiarahamonina sivily io fanambarana io
amin'ny famantarana ny laharam-paha-mehana
FANDANIANA PARLEMANTA Afaka mifanampy ny fiarahamonina sivily sy ny Parlemanta :
HO LALANA

Fandinihan'ny Parlemanta ny volavolan-
tetibola avy amin'ny governemanta

sy fisian'ny adihevitra eo anivon'ny
vondrona parlemantera isanisany

=>
- Fivoriana azo atrehin'ny vahoaka

« Fiantsoana ny governemanta hanome
fanazavana na porofo

- Fiarahamonina sivily manolo-kevitra momba ny laharam-
pahamehana

- Parlemanta : mampiasa ny fahefany mba hampiditra ireny
laharam-pahamehana ireny ao anaty tetibola

e manampy ny fiarahamonina sivily hahatakatra ny
pitsopitson'ny tetibola = taridalana na famintinana ny tetibola

- Fanaofanana momba ny tetibola omen any parlemantera,
mpiasan‘ny parlemanta, fampahalalam-baovao, fikambanan'ny
fiarahamonina sivily, miasan'ny governemanta

- Fanaovana fanadihadiana mahaleotena ny tetibola hamoahana
fanamarihana ankapobeny mob any ho fiantraikan'ny tetibola
amin'ny fahantrana

- Fanadihadiana momba ny fangaraharan'ny tetibola sy ny
fandraisana anjara tamin'ny famolavolana sy fandaniana azy

DINGANA | ANDRAIKITRA FOMBA ANDRAISAN'NY FIARAHAMONINA
SIVILY ANJARA
FAMPIHARANA | MPANATANTERAKA Ny fanadihadiana ny tetibola dia mifantoka amin'ny sehatra
manokana ao amin'ny fiarahamonina : zokiolona, ambanivohitra
) o . ) mahantra, vondron‘olona marefo
Birao foiben'ny tetibola miantoka
ny fitsinjarana ny vola amin'ny
dpartemanta tsirairay araka ny Fanangonana torohay momba ny fandaniana, fidiram-bola sy
voasoratra ao amin'ny tetibola ny vokatra
nankatoavina ary manaraka ny laharam-
pahamehana Ireny torohay ireny no ahafahana manaoa asa fandresen-dahatra
amin’ny famantarana ny laharam-pahamehan'ny tetibola sy ny
fifanandrifian'ny fandaniam-bola amin‘ny fampandrosoana sy
fampihenana ny fahantrana.
Afaka manao fampitahana amin'ny fandaniana voavinavina sy ny
fandaniana tena nisy.
Fanaraha-maso ny fanatanterahana ny fanomezan-toky /
fampanantenana ao amin'ny tetibola mba hahafahana manome
tolokevitra amin'ny tetibola manaraka.
FANAMARINANA | Rafitra mahaleotena mpanamarin- Tsy dia afaka mandray anjara ny fiarahamonina sivily
(Audit) kaonty (Cour des Comptes, Bureau de

I'autiteur Général)

Miafara amin'ny tatitra aroso eo
anatrehan’ny Parlemanta ary
hadihadin'ny Kémitin'ny Kaontim-
bahoaka

Mety ho zava-misy amin‘ny fampiharana
ny tetibola :

- Fandaniana voasoratra fa tsy natao

- Fandaniana voasoratra fa tsy araka ny
tokony ho izy

- Tsy fanarahan-dalana teo amin'ny tolo-
baro-panjakana

- Fandanilaniam-poana sy tsy ilaina.

Fiarahamonina sivily : famoahana ireny toe-javatra ireny amin'ny
fampahalalam-baovao mba ho fanta-bahoaka

=> Fitakian'ny vahoaka ny governemanta hanao tatitra momba
ny fampiasana ny volam-bahoaka.

l1l. IREO RAFITRA MIARO NY ZON'NY OLOMBELONA

IZA NO HATONINA RAHA HANATANTERAKA HETSIKA FIAROVANA
NY ZON'NY OLOMBELONA

RAFITRY NY ZON'OLOMBELONA

Rafitra noforonina araka ny Rafitra noforonina araka ny rijan-teny iraisam-
Dinan’ny Firenena Mikambana pirenena momba ny zon'ny olombelona.
RAFITRY NY FIFANEKENA
. Vaomieran’ny Zon’ny © Ny Komitin'ny Zon'ny olombelona na Comité des
olombelona Droits de Lhomme (CCPR)
«  Filan-kevitry ny zon'ny * Ny Komitin'ny Zo ara-toekarena, sosialy ary ara-
olombelona kolontsaina na Comité des Droits Economiques,
«  Fandinihana ara- Sociaux et Culturels (CESCR)
potoana maneran-tany e Ny Komity ho anny Fanafoanana ny
i Fanavakavaham-Bolonkoditra na Comité pour
* Ny Paikady manokana I’Elimination de la Discrimination Raciale (CERD)

e Ny Komity ho an'ny Fanafoanana ny
Fanavakavahana Atao amin’ny Vehivavy na
Comité pour I'Elimination de la Discrimination a
I'Egard des Femmes (CEDAW)

* Ny Komity ladiana amin’ny Fampijaliana sy ny
soba-komity ho Fisorohana ny Fampijaliana na
na Comité Contre la Torture (CAT) sy ny Sous-
comité pour la Prévention de la Torture

* Ny Komity miaro ny Zon'ny Ankizy (Comité des
Droits de I'Enfant (CRC)

e Ny Komitinny Mpiasa mpila ravin‘ahitra na
Comité des Travailleurs Migrants (CMW)

* Ny Kémity misahana ny Zon'ny Olona Sembana

na Comité des Droits des Personnes Handicapées
(CRPD)

Ny fiaraha-miasa amin‘ireo rafitra ireo dia fitaovana tena mahomby ho
an’ny fiarahamonim-pirenena amin’ny fandraisana anjara amin’ny fampiharana
sy ny fanatanterahana marina ny zon'ny olombelona sy ny fananganana sori-
dalana azo tsapain-tanana momba izany ao amin’ny tany misy azy.

Noho ny asa fiambenana, fanandratana sy fanaraha-maso mifandraika
amin’ny asan’ny rafitry ny fifanekena dia mihamanan-danja sy tena ilaina ny
fiarahamonim-pirenena.

Ny fandraisan’ny fiarahamonim-pirenena anjara mavitrika ao amin’ny
dingana samihafan’ny fanolorana sy fandinihana ny tatitra sy ny fampiharana
ny paikady toy ny fametrahana fitarainana, ny famotopotorana ary ny filazana
fanairana maika na koa ny fampitam-baovao any amin’ny Komity na ny
fanatrehana ny fivoriana dia tena manampy amin’ny asa ataon’ny rafitry ny
fifanekena.

AZAFADY HOE MBA™
MISY SOSO-KEVITRA
KELY SATIKA
HAROSOKO

A.NY FIARAHAMONIM- PIRENENA SY NY ANTENIMIERA

1- Tanjona sy tombontsoa amin’ny fandraisan’ny vahoaka anjara
« Manatsara ny pélitikam-panjakana

« Manamafy orina ny fahatokisan'ny vahoaka ny governemanta sy
mampitombo ny maha ara-drariny ny fitondrana

« Manamafy ny demokrasia
- Fanomezam-baovao
- Fakan-kevitra

- Fandraisana anjara

2- Sehatry ny fandraisana anjaran’ny vahoaka
a) Fakan-kevitra -> Fivoriam-bahoaka
+ Fizarana tahirin-kevitra 6fisialy
« Fananganana kémity

« Fivoriana asiana fanontaniana / valiny
b) Fitarainana / Tolo-kevitra
d) Tranonkala, diniky ny olom-pirenena, fitsapan-kevi-bahoaka

e) Fanadihadiana ny drafitra raha mifanandrify amin’ny filan'ny
vondron’olona

3- Fampahalalam-baovao

- Fampahalalana ny fomba fampiasan'ny Fanjakana ny fahefana eo
am-pelatanany sy fanentanana ny vahoaka momba ny fanamparam-
pahefana

«  Fampahafantarananyfombafiasa sy asan'ny Parlemanta (Antenimiera):
fanaovan-dalana, fankatoavana ny tetibolam-panjakana, fanaraha-
maso ny fahefana mpanatanteraka,...

4- Fakan-kevitra

a) Fomba ihainoan'ny governemanta ny poélitikam-bahoaka avy

amin’ny fiarahamonina sivily

b) Fifandraisana ahafahana mampifandanja ny filan'ny vahoaka sy

ny laharam-pahamehan’ny governemanta

B. NY FANDRESEN-DAHATRA (PLAIDOYER)

1- Famaritana

Ezaka atao hanovana politika, lalana na fanapahan-kevitra iray. Mety hatao
amin’ny ambaratongam-pitondrana, andrim-panjakana, rafitra na olona.

2- Fandrafetana fandresen-dahatra

a) llaina satria:

Voafetra ny hoenti-manana (olona, vola)

Voafetra ny fotoana hanatratrarana ny tanjona

Tsy maintsy manao tatitra amin’ny mpifidy na ny mpiombona antoka
Misy vokatra azo tsapain-tanana tsy maintsy tratra

Miova tsy an-kiato sady mety ho tsy ampoizina ny tontolo iasana

Mila manana tanjona iombonana voafaritra mazava mba hanamaivana
ny fifandonana sy ny fahasamihafana.

b) Ny fandrafetana fandresen-dahatra dia fampivelarana:

Paikadim-piovana ankapobeny : drafitra lavitra ezaka ahitana taratra
ny vina sy ny toerana misy, ny tian-kaleha ary ny fomba hahatongavana
any

Hetsika : drafitra antonona ezaka miaraka amin’ny sahanasa mikendry
ny hanova ny tontolo pélitika sy ny fiheveran'ny vahoaka

Paikady, asa sy sahanasa : sahanasa antomotra ezaka eo anivon’ny
paikady ankapoben’ny fanovana

Fanombanana ny fiantraikany: manara-maso ny fiantraikany mba
hahazoana manova ny paikady, ny hetsika sy sahanasa, rahailaina.

3- Dingana folon’ny fandrafetana tafi-pandresen-dahatra
a) Dingana 1 : Mamantatra ny olana
Mifidy ny olana azo anaovana fandresen-dahatra mahomby izany hoe
milaza zavatra azo tanterahina
b) Dingana 2 : Mamantatra ireo olona na vondron‘olona hafa
voakasik’ilay olana
+ lza no hahazo tombontsoa ary amin’ny fomba ahoana ?
+ Misy ho maty antoka ve noho ilay ho fiovana ?
=> Ahafantarana ny olona tokony hampidirina ao anatin’ny
« tari-pandresen-dahatra
« hohatonina hiara-midinika ny mety hatao
d) Dingana 3 : Mamaritra ny tanjona
Inona no tianao hiova, rahoviana ary fiovana tahaka inona?
=> Tanjona fohy sady mazava
e) Dingana 4 : Mamolavola vahaolana
« Manosoka vahaolana

« Mitady vahaolana vaovao momba ilay olana : trangan-javatra sy
tarehimarika hatao tohan-kevitra

« Manangona tantaran'olona voakasik'ilay olana

« Manontany ny vahaoloana any amin’ireo olona ianjadian‘ilay olana
f) Dingana 5 : Manangana vondrom-piombona antoka

na tambajotra

+ Mitady olona na flkambanana liana amin‘ilay lohahevitra na olana

« Mahomby ny tambajotra rehefa matoky ny tsirairay fa hahazo tombony
amin’ny fidirana ao. llaina ny misokatra amin’ny fiarahamiasa, amin’ny
fifampizarana torohay sy amin’'ny fifanampiana.

g) Dingana 6 : Mamantatra ny mpanapa-kevitra
Iza avy no kendrena ?

1. Ireo mpanapa-kevitra : ministra, manam-pahefana eo an-toerana,
mpampihatra lalana

2. lreo olona afaka manova ny hevitry ny mpanapa-kevitra, mpiasan’ny
ministera, mpanohitra : mety ilaina ny fifampiresahana mivantana
amin’izy ireny hahalalana ny heviny.

h) Dingana 7 : Mamantatra ny paikady fandresen-dahatra
« Atao mifanaraka amin'ny fototr'olana na lohahevitra
- Drafitra azo tanterahina sady mifanentana amin'ny hoenti-manana :
- Fanentanam-bahoaka
- Fampiasana ny fampahalalam-baovao
- Fitarainana
- Taratasy
- Fivoriana miaraka amin’ny mpanapa-kevitra
- Hetsika an-kalamanjana
« Kendrena ho amin'ny fotoana maha mety azy

. Mahay manararaotra ny trangan—javatra azo araraotina
i) Dingana 8 : Mampandray anjara ny fampahalalam-baova

j)Dingana 9 : Manohina ny fon'ny vahoaka sy mitady ny
fanohanany

Azo atao koa ny manaraka ny fironan'ny vahoaka raha te hahazo vokatra
tsaratsara kokoa

k) Dingana 10 : Manombana ny vokatry ny fanafihana sy
maminavina ny fanjohianasa

+ Refesina ny fandrosoana tratra sy ny fomba nahatrarana azy
« Hadihadiana ny fahombiazana
«  Omen-danja ireo olona, vondron'olona nohatonina sy nandray anjara
« Hadihadiana ny fahadisoana natao
Ohatra : Hetsika tsy nahazo olona. Inona no olana ?
« Tsy fantatry ny olona ny fisiany
« Tsy misy fitaterana
« Ratsy ny fotoana nofidina

« Raha nisy fampanantenana nataon'ny mpanapa-kevitra => asiana
fanjohianasa

D. NY FANERENA ANKOLAKA NA NY LOBBYING

4- Ny fanerena ankolaka na lobbying

a) Hetsika hoenti-manova hevitrany olonatompon’anjaraamin’ny
fanomanana sy famoahana lalana (mpanolotsaina sy mpiasan’ny
mpanoratra ny volavolan-dalana,
politika, mpikambana ao amin’ny parlemanta, mpiasan’ny parlemanta)

ministera,

- Fitadiavana olona manan-danja

«  Fitondrana vaovao / torohay hampiasain'ny mpanao lalana rehefa

hanapa-kevitra

b) Fampitahana

FANDRESEN-DAHATRA

FANERENA ANKOLAKA

Momba tranga / olana mazava

Momba lalana iray

Ezaka tarika / vondron’olona

Olon-tokana na vondron’olona

Mikendry tompon’andraikitra maro
ao anaty na ivelan’ny governemanta

Mikendry ny mpanao lalana sy ny
mpiasan’ny governemanta

Mikendry ny soa iombonana

Mikendry tombontsoa manokana

d) Fomba azo anaovana fanerena na lobbying

« Fivoriana ara-potoana

« Fivoriana tsy raiki-drafitra (tampotampoka)

+ Taratasy
- Antso an-telefaonina

« Torohevitra voasoratra (tahirin-kevitra fohy)manazava ny zava-dehibe

sy porofo manome lanja ny lafin-javatra hanaovana lobbying

« Famelabelarana am-bava manoloana ny kodmity parlemantera

. Hetsika manokana

« Fampiasana solosaina sy teknélojian’ny fitarainana

« Fampiasana ny fampahalalam-baovao

e) Ireo fomba dimin’ny fanerena na lobbying mahomby:

1. Fiomanana

Fahazavana
Fahaiza-manao matihanina
Fahalalam-pomba

ARSI S

Fitozoana

E. NY FIARAHAMONIM-PIRENENA SY NY FAMOLAVOLANA TETIBOLA
SY FITANTANAM-BOLA

Ny fiarahamonim-pirenena, ny mpanatanteraka ary ny mpanao lalana dia
mpandray anjara lehibe eo amin'ny fanamboarana sy fampiharana ny tetibola.

Antony tokony hahafantaran’ny fiarahamoni-pirenena sivily ny
dingan’ny tetibola

Fahatakarana ny dingan’ny tetibola :

o Ahafantaran’ny fiarahamonim-pirenena ny sehatra tokony
handraisany anjara hanampiana ny fanjakana

o Ahafahana manao drafitrasa mandresy lahatra ny mpamatsy vola
Mampirindra sy manohana ny fanavaozana eo amin’ny fitantanana sy
ny andraikitra momba ny fitantanam-bolam-bahoaka
Mamantatra ny milina mampihodina ny vondron‘olona marefo
Manombana ny fahatsaran'ny fomba fitantanam-bolan’ny
governemanta hamantarana ny mety hanahirana eo amin’ny politika
sy ny ara-bola
Manao fandresen-dahatra hisiana fitantanam-bola madio mitondra
fampihenana ny fahantrana sy miady amin’ny tsy fitoviana

Inona no atao hoe tetibola?

Drafitra mandritra ny taona ahitana izay tian'ny governemanta
ho tanterahina sy ny fomba handaniany ny volam-bahoaka mba
hahatrarany ny tanjony
o Hiantohana ny hisiana vola ampy hahafahan'ny Fanjakana miasa sy
manatanteraka ny drafiny (vola miditra)

o Hanaovana ny fepetra izay miteraka fitomboana ara-toekarena

Misy fizarana roa: vola miditra / vola mivoaka

Fiavian’ny vola miditra

Hetra alaina mivantana amin’ny mponina sy ny orinasa
Hetra tsy mivantana : hetran-tsigara, alikaola na sakafo
Fivarotan-draharaha : herinaratra

Asa varotra samihafa : fitrandrahana harena an-kibon'ny tany,
fambolena

Fanampiana avy any ivelany

Fandehanan’ny vola mivoaka

Fahasalamana, fanabeazana, fambolena, filaminana

Fandaniam-bola : tsy mitovy hevitra amin'ny fampiasam-bola
(Karaman’ny mpiasam-panjakana, fanafody ho an'ny hopitaly,
fampiasam-bola: fividianan-javatra hoenti-mamokatra tahaka ny
fotodrafitrasa sy fitaovana

Tokony hifandanjaao amin’ny tetibola ny fandaniam-bola sy ny fampiasam-

bola.

Ohatra: manamboatra hopitaly (fampiasam-bola) dia midika ho
fanakarama mpiasa sy mizara fanafody ho an'ny marary (fandaniam-bola).

Tetibola tsara :

Ny maha-iray ny tetibola

Ny fahafaha-mitsinjo ny hoavy : fahafantarana mialoha ny vola hiditra
hahafahana mandrafitra izay hatao

Ny famantarana ny laharam-pahamehana

izany dia mitaky :

fijerena matetika ny toeran’asa vatsian’'ny tetibola

fanaovana lisitra ireoy laharam-pahamehana mba hahazoana
fahombiazana lavorary

Ny mangarahara : ilaina ananana daholo ny torohay rehetra mba
hahazoana maka fanapahan-kevitra mitombina momba ny tetibola

llaina ny torohay ho mazva, azo antoka, amin’ny antsipiriany

Ny fiverimberenana : tokony handrakotra vanim-potoana raikitra ny
tetibola : taona iray ary ampandalovina nyparlemanta isan-taona

Dingan'ny tetibola sy ny fandraisana anjaran’ny fiarahamonina sivily

DINGANA | ANDRAIKITRA FOMBA ANDRAISAN'NY FIARAHAMONINA SIVILY
ANJARA
FAMOLAVOLANA | MPANATANTERAKA : Fomba fidirana tsy raiki-drafitra :
Ministeran'ny Fitantanam- - fampiasana ny tambazotra sy olom-pantatra any anivon'ny
bola sy Tetibola : izy no tambazotran'ny ministera,
mitsinjara ny vola am- - famoahana tati-pikarohana momba olona tian-kovatsiana vola,
pelatanany ho an'ny foibe, ) . i .
. . - famoronana rafitra ahazoana miady hevitra momba ny tetibola : fivoriana
faritra,vondrona ifotony . , . -
isan-taona alohan'ny hamolavolana ny tetibola andraisan'ny vondrona
maro anjara ahafahana mamoaka tahirin-kevitra ny rakitra misy ny
Dingana anisan'ny mihidy laharam-pahamehana omena ny governemanta,
ka mety tsy ahitanny - fanatontosana fivoriana momba ny fahantrana any ambanivohitra sy
ﬁarahamonlna sivily hirika an-drenivohitra anaovana dokam-barotra an-gazety sy radio momba
idirana ny toerana, ora, lohahevitramba ahazoana ny laharam-pahamehan'ny
vahoaka a0 amin'ny tetibola,
- famolavolana tetibola fanova,
- fandraisana anjara amin'ny famolavolana tetibola any amin'ny faritra na
any ifotony : kaominina,
-araraotin'ny fiarahamonina sivily io fanambarana io hamantarana ny
Famoahan'ny fitondrana laharam-paha-mehana.
vaovao momba ny politika
ara-toekarena sy drafitra
ankapoben'ny tetibola
volana vitsivitsy alohanny
hametrahana ny tetibola
raikitra eny anivon'ny
Parlemanta.
FANDANIANA PARLEMANTA Afaka mifanampy ny fiarahamonina sivily sy ny Parlemanta :
HO LALANA - Fiarahamonina sivily : manolo-kevitra momba ny laharam-pahamehana

Fandinihan'ny Parlemanta
ny volavolan-tetibola avy
amin'ny governemanta

sy fisian'ny adihevitra

€0 anivon'ny vondrona
parlemantera isanisany

lzany dia:

- fivoriana azo atrehin'ny
vahoaka,

- flantsoana ny governemanta

hanome fanazavana na
porofo.

- Parlemanta :

«mampiasa ny fahefany mba hampiditra ireny laharam-pahamehana
ireny ao anaty tetibola

- manampy ny fiarahamonina sivily hahatakatra ny pitsopitson'ny
tetibola ka manome taridalana na famintinana ny tetibola
- Ny fiahamamonina sivily koa dia afaka :
*manome fiofanana momba ny tetibola ho an'ny parlemanta, mpiasan‘ny

parlemanta, fampahalalam-baovao, fikambanan'ny fiarahamonina
sivily, mpiasan’ny governemanta

+manao fanadihadiana mahaleotena ny tetibola hamoahana
fanamarihana ankapobeny momban'ny ho fiantraikan'ny tetibola
amin'ny fampihenana ny fahantrana

+manadihadiana momba ny fangaraharan'ny tetibola sy ny fandraisana
anjara tamin‘ny famolavolana sy fandaniana azy.

DINGANA | ANDRAIKITRA FOMBA ANDRAISAN'NY FIARAHAMONINA SIVILY
ANJARA
FAMPIHARANA [ MPANATANTERAKA Ny fanadihadiana ny tetibola dia mifantoka amin'ny sehatra manokana ao
amin’ny fiarahamonina : zokiolona, ambanivohitra mahantra, vondron‘olona
Ny Birao foiben'ny tetibola no marefo.
miantoka ny fitsinjarana ny Ny fiarahamamonina sivily dia afaka :
vola amin'ny departemanta | - manangonana torohay momba ny fandaniana, fidiram-bola sy ny vokatra,
tsirairay araka ny voasoratraao | Ireny torohay ireny no ahafahana manao asa fandresen-dahatra amin'ny
amin'ny tetibola nankatoavina | famantarana ny laharam-pahamehan’ny tetibola sy ny fifanandrifian'ny
ary manaraka ny laharam- | fandaniam-bola amin'ny fampandrosoana sy fampihenana ny fahantrana,
pahamehana - manao fampitahana amin'ny fandaniana voavinavina sy ny fandaniana
tena nisy,
- manaraha-maso ny fanatanterahana ny fanomezan-toky /
fampanantenana ao amin'ny tetibola mba hahafahana manome tolokevitra
amin'ny tetibola manaraka
FANAMARINANA | Rafitra mahaleotena | Tsy dia afaka mandray anjara amin'ny fanamarinana kaonty ny
(Audit) mpanamarin-kaonty. fiarahamonina sivily

Miafara amin'ny tatitra aroso
eo anatrehan'ny Parlemanta
ary hadihadinny Komitin'ny
Kaontim-bahoaka

Mety ho zava-misy amin'ny
fampiharana ny tetibola :

- Fandaniana voasoratra fa tsy
natao

- Fandaniana voasoratra fa tsy
araka ny tokony ho izy

- Tsy fanarahan-dalana teo
amin'ny tolo-baro-panjakana
- Fandanilaniam-poana sy tsy
ilaina

Andraikitry ny Fiarahamonina sivily ny famoahana ireny toe-javatra ireny
amin'ny fampahalalam-baovao mba ho fanta-bahoaka.

Izany no ahafahan'ny vahoaka manery ny governemanta hanao tatitra
momba ny fampiasana ny volam-bahoaka.

F-FOMBA FANOLORANA TATITRA ANY AMINIREO RAFITRY NY
FIFANEKENA

Ho an'ny mpikatroka ao amin’ny fiarahamonim-pirenena maniry ny
hanome vaovao ireo rafitry ny fifanekena, ny fomba mahomby indrindra dia ny
fanaovana tatitra an-tsoratra mifanindran-dalana amin’ny tatitry ny Fanjakana.

Alohan'ny hanoratana ny tatitra anefa dia ilaina ny mahafantatra sy mizatra
amin’ireo torolalana fototra momba ny fanoratana tatitra araka izay amaritan’ny
rafitry ny fifanekena azy.

Ny firafitry ny tatitra an-tsoratra mantsy dia ilaina ampitovina araka izay
azo atao amin'ny firafitry ny tatitra 6fisialy ataon'ny Fanjakana. Ny tanjona mantsy
dia ny hanolotra fitsikerana amin’ny antsipiriany mampiseho raha mifanaraka na
tsia amin'ny foto-kevitra sy fenitra voalazan'ilay fifanekena ireo lalana, pélitika na
fomba fiasa ampiharin’ilay firenena mpikambana.

Ny tatitra dia tsy maintsy mahafeno ireto fepetra ireto:
« Mazava sy hentitra, marina sy tsy mitongilana

« Manasongadina izay heverina ho olana ary manome vahaolana hoenti-
manatsara ny fampiharana ny zon'ny olombelona ao amin'‘ilay firenena dinihina

- Voatolotra alohan'ny fotoana handinihana ny tatitry ny Fanjakana.
Amin’izay dia ho azon'ilay refitry ny fifanekena nandefasana azy ampiasaina
hamaritana ireo lafin-javatra hodinihina, hanomanany ny fotoam-pivoriana ary
hanoratany ireo volavolam-panamarihana farany

Indreto torolalana vitsivitsy:

+ Ny vaovao na torohay omen’ny fiarahamonim-pirenena dia tsy maintsy
mahakasika ilay tany dinihina ary mifandraika amin'ny iraka sahanin’ilay rafitry
ny fifanekena andefasana azy. Raha azo atao dia tokony ho voatondro mazava
ao ny andinin’ilay fifanekena izay nahitana fanosihosena

« Ny filazana fanitsakitsahana zon'ny olombelona rehetra dia tsy maintsy
ampiarahina amina porofo sy tahirin-kevitra mitombina

« Tsy maintsy mazava tsara koa ny loharanon’ny torohay omena. Raha
tahirin-kevitry ny Firenena Mikambana no ampiasaina dia ny laharan’ny andinin-
dahatsoratrano lazaina satria tsy mitovy ny laharan'ny takila ho an'ny tenim-
pirenena samy hafa. Tahaka izany koa raha tatitra Fanjakana no resahina ary tsy
maintsy ialy tatitra 6fisialy navoakan’ny Firenena Mikambana no ampiasaina. Tsy
maintsy omena dika mitovy maromaro amin'ny taratasy sy dika elektrénika ny
sekretarian’ilay rafitry ny fifanekena ifanoratana satria tsy afa-manamaro ny ireny
tahirin-kevitra ireny izy;

« Ny tahirin-kevitra ahitana ompa dia tsy azo raisina mihitsy

Ireo tatitra an-tsoratra avy amin’ny fiarahamonim-pirenena ka natolotra
tamin’ny fotoam-pivorian'ireo rafitry ny fifanekena isan-karazany dia azo jerena
ao amin’ny tranonkalan'ny HCDH ao amin’ny pejy natokana ho an'ireo rafitra
noforonina avy amin'ny Fifanekena iraisam-pirenena. Ho an'ny Kémitin'ny zon'ny
ankizy, dia ao amin’ny tranonkalan’ny ny Tambajotram-baovao an torohay
momba ny zon’ny ankizy (Vondrona ONG miasa ho amin’'ny fanatanterahana ny
Fifanekena momba ny zon'ny ankizy) no ahitana azy.

Fizahan-takila

FAMPIDIRANA

I-NY FIARAHAMONIM-PIRENENA
A. INONA NO ATAO HOE FIARAHAMONIM-PIRENENA?
B. IZA AVY NO AO ANATIN'NY FIARAHAMONIM-PIRENENA ?
D. IREO FIKAMBANANA AO ANATIN'NY FIARAHAMONIM-
PIRENENA?

G. IREO ANJARA ASA SAHANIN'NY FIARAHAMONIM-PIRENENA

